
KKA Akstursíþróttafélag
Ársskýrsla 2007.
Stjórn félagsins 2007 var svo skipuð:
Þorsteinn Hjaltason,  formaður.

Þorsteinn Hjaltason
Formaður

th@alhf.is
Guðmundur Hannesson
Nefndaformaður

gummi@frost.is
Jóhann Gunnar Arnarson
Stjórnarmaður

joisendill@gmail.com
Stefán Þór Jónsson
Stjórnarmaður og form. mótanefndar

studio6@simnet.is
V Þorri Vilhelmsson
Vefstjóri.

Mikil vinna fer fram í nefndum og ráðum félagsins.     Stjórnin hefur hins vegar alltaf endanlegt vald í málefnum félagsins og þurfa allar nefndir að leggja hugmyndir sínar fyrir stjórn áður en ákveðið er að framkvæma eitthvað eða eyða peningum félagsins.   13 nefndir og ráð störfuðu á vegum félagsins þær voru:

Öryggisnefnd:
Svæðisnefnd:
Mótanefnd:
Unglingaráð:
Foreldraráð:

Fræðsluráð:
Aganefnd: 
Umferðanefnd:
Ferðanefnd.

RC nefnd
Reiðhjólanefnd:
Innheimtunefnd
Laganefnd:
Húsnefnd.

Embættismenn (bókari,  skoðunarmaður reikninga,  sölustjóri KKA handbókar)
Á vef félagsins kemur fram hverjir störfuðu í nefndunum og hvert hlutverk nefndanna er,  sjá http://www.kka.is/default/page/nefndir 
Innan vébanda félagsins fer fram eftirtalin starfsemi:

1. Motocross (vélhjólaakstur í torfærubraut)

2. Enduro (vélhjólaakstur í langri torfærubraut)

3. Ferðir að sumarlagi og vetrarlagi á vélhjólum

4. Snocross  (akstur vélsleða í brautum)

5. Reiðhjól (torfæruhjól og götuhjól)

6. Fjarstýrðir bílar,  flugvélar og þyrlur.

Félagið var stofnað 1996.    Félagar eru núna 270 á öllum aldri.

Árangur KKA á mótum tímabilsins:
Íslandsmótið í Motocrossi og enduro eru mótaraðir,  þ.e. um er að ræða nokkur mót þar sem rúmlega 100 keppendur safna stigum til Íslandsmeistaratitils í hvorri grein.    KKA hélt tvö mót í mótaröðunum í sumar.    Íslandsmótinu var nú að ljúka og úrslit ljós.

Keppendum frá KKA fer ört fjölgandi.    Í sumar tóku yfir tuttugu keppendur frá KKA þátt í Íslandsmótunum í  Enduro og Motocross.      Þetta þakkar félagið góðri aðstöðu á félagssvæði KKA.   Búið er að lengja og endurbæta fullorðinsbrautina,  stórbæta barnabrautina,  koma fyrir vökvunakerfi og nú er verið að koma upp lýsingu fyrir snócrossið í vetur.   

Það væri að æra óstöðugan að telja upp alla þá fjölmörgu aðila sem þakkir eiga skildar fyrir velgengni KKA og uppbyggingu á félagssvæðinu en félagið vill engu að síðar nota þessi tímamót til að þakka Akureyrarbæ,  Íþróttaráði,  og Vetraríþróttamiðstöð Íslands fyrir hve vel þessir aðilar hafa staðið við bakið á félaginu.

Mesta fjölgunin hefur orði í kvennaflokki og eru þær mjög duglegar að æfa og megum við eiga von á stelpunum mjög öflugum næsta sumar.

Úrslit sumarsins hjá okkar fólki.

Snocross:

Baldvin Þór Gunnarsson varð Íslandsmeistari fyrir KKA með miklum yfirburðum í unglingaflokki í snócrossi í vetur.    Í öðru sæti í flokknum varð Bjarki Sigurðsson.

Motocross.

85cc kvenna.

Tvær stúlkur voru að keppa frá KKA í sumar þær Álfhildur Gunnardóttir og María Guðmundsdóttir.      María varð í 9. sæti í heildina.    Hún keppti aðeins í tveimur mótum, hún varð í 3. sæti í þeim báðum sem er frábær árangur hjá henni í sínum fyrstu keppnum.

Opinn flokkur kvenna.

Þar er mikill fjölgun keppanda og í einu mótinu voru 5 konur frá KKA og var okkar besti árangur 6 sæti hjá Sigrúnu Sigmundsdóttur.

85cc

Tveir drengir frá KKA voru í 85cc flokki,  þeir Bjarki Sigurðsson og Hafþór Grant.     Þeir voru alltaf í toppbaráttu og endaði Bjarki í öðru sæti á Íslandsmótinu.   Þess má geta að Bjarki varð í vetur í öðru sæti í unglingaflokknum í snócrossi.   Frábært ár hjá Bjarka.     Hafþór Grant ók einnig mjög vel.    Í þeim keppnum sem hjólið gaf sig ekki í átökunum en skilaði kappanum í mark lenti hann alltaf á verðlaunapalli.    Sannarlega mjög efnilegir strákar sem fara upp í unglingaflokk á næsta ári.

MX unglingaflokkur.

Sennilega mest spennandi flokkurinn í motocrossinu,   segir alla söguna að á  fimm mótum voru fjórir sigurvegarar.     KKA áttu tvisvar menn í verðlaunasæti Baldvin Þór Gunnarsson og Ómar Þorri Gunnlaugsson náðu öðru sæti á Akureyri og á Bolöldu og endaði Ómar Þorri í þriðja sæti í MX unglingaflokki.    Einnig voru fimm aðrir KKA keppendur og endaði Kristófer Finnsson í 6 sæti í heildina.     Sannarlega góður árangur hjá unglingunum úr KKA.

Enduro  (þolakstur)

Meistaraflokkur.

Þar átti KKA aðeins einn keppanda Baldvin Þór Gunnarsson og endaði hann í 5. sæti í heildina.

Meistaraflokkur, E1 minni hjól:

Baldvin Þór Gunnarsson keppti á 250ccF hjóli og er því jafnframt að keppa í meistaraflokki fyrir minni hjól.   Hann náði þeim frábæra árangri að sigra í flokknum.     Baldvin Þór varð Íslandsmeistari fyrir KKA með miklum yfirburðum í unglingaflokki í snócrossi í vetur þannig að hann hampar tveimur íslandsmeistaratitlum á tímabilinu, sem er svo sannarlega frábær árangur.

Tvímenningur.

Þar voru nokkrir eldri og reyndari menn KKA að spreyta sig og enduðu Jóhann Hansen og Helgi Reynir Árnason í fimmta sæti.    Jóhann er einnig mjög góður snócross ökumaður en hann lenti í fjórða sæti í sportflokknum í snócrossinu síðasta vetur.

Baldursdeild 

Það má segja að KKA hafi verið áberandi í þeim flokki í sumar. Þar voru 9 KKA keppendur og var gríðarleg barátta um titilinn og enduðu KKA mennirnir Kristófer Finnsson og Ómar Þorri Gunnlaugsson jafnir og efstir að stigum.   Kristófer hafði betur þar sem hann var með betri heildartíma og tekur því við Íslandsmeistaratittlinum af Baldvin Þór sem vann 2006.

KKA hélt fjölda móta á árinu.    Stóð að öllum mótum sem haldin voru í snócrossi.    Utan síns eigin félagssvæðis voru þau haldin í samstarfi við félög á viðkomandi svæðum. 

KKA hélt Íslandsmót í motocrossi og enduroakstri,  auk sá félagið um eitt bikarmót í motocrossi,   auk innanfélagsmóta og smærri viðburða í motocrossi og enduro.

Uppbygging svæðis:
Starfsemi KKA skiptist í stórum hluta í tvennt.    

A. Uppbygging og rekstur fasteigna

B. Mótahald og æfingar.

Tími og fé félagsins hefur að mestu farið í uppbyggingu og rekstur fasteigna.   Sá þáttur er forsenda hins og er ekkert án hans,  því verður félagið að forgangsraða með þessum hætti.    Í sumar hefur verið unnið að endurgerð barnabrauta,   komið á vökvunarkerfi á svæðinu,  mikið starf hefur verið unnið við uppgræðslu svæðisins.     Vetraríþróttamiðstöð Íslands styrkti KKA til að koma upp lýsingu á svæðinu og verður því verki lokið á næstu vikum.   búið er að steypa niður staura og leggja þær lagnir sem þarf.    Eftir er að smíða festingar og koma fyrir ljóskösturum.      
Akureyrarbær vinnur að deiliskipulagi um þessar mundir og verður það stór áfangi þegar því er lokið.    Þá mun KKA fá formleg umráð svæðisins,   stór vatnslögn verður þá lögð upp eftir sem er forsenda þess að hægt sé að búa til snjó á svæðinu fyri snocrosskeppnir vetrarins o.fl.     
Þorsteinn Hjaltason, formaður KKA.

